
Útdráttur 

Í þessari ritgerð kem ég til með að fjalla um múrstein og eiginleika hans. Sérstök áhersla 

verður lögð á danskan múrstein. Varpað verður ljósi á kosti og galla byggingarefnisins og 

hvað hann dregur fram við upplifun okkar. Mig langaði til þess að fræðast um 

byggingarefnið og velta upp þeim spurningum hvers vegna múrsteinn er ekki brenndur á 

Íslandi, og hvers vegna hann er fluttur inn í svo litlu magni. 

Danmörk er eitt af þeim löndum sem hefur að geyma mjög hentugan jarðveg þar sem hægt 

er að grafa upp leir og vinna úr við tígulsteinsbrennslu. Múrsteinn er einfallt og hreinskilið 

efni, honum er staflað upp í því hreina formi sem hann er í.1 Steinninn hefur mennskan 

skala og auðvelt er að handfjattla og vinna með hann. Ég trúi því að við skynjum 

múrsteinsvegg á annan hátt en önnur byggingarefni sem eru ekki eins mikið meðhöndluð í 

höndunum. „Án áþreifanleika og mælikvarða smáatriðanna sem hannaðar hafa verið fyrir 

þarfir mannslíkamans, verða strúktúrar okkar flatir, fjarlægir, óefniskenndir og 

óraunverulegir. Snerting með húðinni lesum við áferðir, þyngd, þéttleika og hitastig 

efnis.“2  

Í dag haldast keramik byggingarefni í hendur við raunverulega nánd í heimi arkitektúrs og 

sjónrænnar listar. Danir hafa komist langt hvað varðar sjálfbærni í byggingarlist, og hafa 

tekist mjög vel að kynna sig alþjóðlega á þeim grunndvelli. Mikið úrval á byggingarefnum 

er þar í boði sem standast kröfur um endurvinnslu og notkun. Í þessari ritgerð notaðist ég 

við hefðbundna heimildaleit s.s netheimildir, bækur, eigin sjónarmið og reynslu ásamt 

viðtali við arkitektinn Jórunni Ragnarsdóttur. Múrsteinn flokkast undir heilbrigt 

byggingarefni sem má endurnota og endurvinna. Ef áhugi lægi fyrir hendi þá trúi ég því að 

góðar líkur séu á því að við Íslendingar gætum brennt einhverskonar múrstein sem væri 

einkennandi fyrir okkar jarðveg. Eins og Jórunn nefnir í viðtalinu þá eigum við Íslendingar 

eftir að finna upp íslensk byggingarefni sem við getum nýtt okkur við íslenskar aðstæður. 

 

 

                                                 

1 Campbell WP James, Pryce Will, “ It all stacks up,“ Brick, 2006, sótt 17.09.15. af  http://brick.org.uk/wp-

content/uploads/2011/05/Spring_20061.pdf, bls. 5. 

  
2 Brynjar Darri Baldursson, „fyrirbærafræði: skynjun og upplifun,“ skemman.is, desember 2014, sótt 

5.desember 2015 af http://skemman.is/handle/1946/22196, bls. 8. 

http://brick.org.uk/wp-content/uploads/2011/05/Spring_20061.pdf
http://brick.org.uk/wp-content/uploads/2011/05/Spring_20061.pdf
http://skemman.is/handle/1946/22196

Inngangur  

Múrsteinn er helsta byggingarefni sem notast hefur verið við í Danmörku. Byggingarefnið 

þykir afar hentugt og traust til húsagerðar. Fjölmargar þjóðir þar sem jarðvegur er 

hentugur, hafa tekið upp þessa hefð og skapað mér sér sértaka hæfni við framleiðslu 

múrsteins og þróun hans.  

Mig langar að fjalla um múrstein sem byggingarefni. Það heillar mig svolítið að kynnast 

þessu byggingarefni vegna þess að það er ekki framleitt hér á landi. Í þessari ritgerð velti 

ég fyrir mér hvers vegna múrsteinn er ekki brenndur hér, eða fluttur inn í meira magni? 

Sumarið 2015 dvaldi ég í Herlvev, Danmörku. Þar sá ég hversu frábært efni múrsteinninn 

er og fjölbreytileikann sem steinninn bíður upp á. Að byggja með múrstein er ákvörðun að 

byggja sjálfbært, stuðlar að endurvinnslu og endurnotkun. 

Eiginleikar múrsteins eru margslungnir. Ég kynnti mér múrsteininn og fékk að fræðast um 

hann hjá samstarfsfélögum mínum á arkítektastofunni í Lyngby. Ég hef upplifað það að 

búa og dvelja í múrsteinshúsi og nýti mér þá þekkingu í ritgerð þessari. Ég mun koma til 

með að leggja sérstaka áherslu á danskan múrstein og þá þróun sem á sér stað þar. 

Ég hef alla tíð verið með annan fótin í Danmörku, og heillast af glæsilegum 

múrsteinsbyggingum. Mér þóttu þessi ritgerðarskrif því tilvalið tækifæri til þess að kynnast 

þessu fallega og hentuga byggingarefni, sem á eftir að koma mér að góðum notum seinna 

meir. 

1. Saga múrsteins í Danmörku 

Menn byrjuðu að brenna stein fyrir u.þ.b 5000 árum í Mesópótamíu, sem liggur á milli 

fljótanna Efrats og Tígris. Þar uppgötvaðist það fyrst að við brennslu leirs varð úkoman 

það sem kalla má múrstein, sem reyndist gott byggingarefni húsa og híbýla. 2000 árum 

seinna fóru Egyptar að nota steininn ekki eingöngu í veggi húsa heldur einnig sem 

þakklæðningu (og er þá er meðal annars talað um tígulstein).3  

Danmörk er eitt af þeim löndum sem hefur að geyma mjög hentugan jarðveg sem er ríkur 

af leir, sem hægt er að vinna úr og nota við tígulsteinsbrennslu. Árið 1100 komu franskir 

múnkar með múrsteinsiðnaðinn til Danmerkur, en það var ekki fyrr en árið 1700 að 

múrsteinsbyggingarlistin fór á flug um alla Danmörku þar sem leir var að finna.4  

Í byrjun var múrsteinninn fullunnin í höndunum. Í dag er aðeins einn staður í Norður-

Evrópu þar sem þessi vinnsluaðferð helst ennþá í hendur, en það er í Volstrop Teglværk í 

Danmörku. Finna má nokkrar byggingar í Evrópu sem enn standa þar sem múrsteinninn 

var fullunninn í höndunum, þar má nefna byggingar eins og: Ráðhúsið í Stokkhólmi, 

Dómkirkjan í Osló, Christiansborg, og fleiri sögulegar byggingar. Í múrsteinslandi eins og 

Danmörku hefur múrsteinshefðin varpað glans yfir danskan arkitektúr í hundruðu ára, og 

gerir það enn.5  

Árið 1882 var tígulsteinsbrennslan Sæby Dampteglværk stofnuð, sem er með elstu 

tígulsteinsverkmiðjum Danmerkur. Árið 1898 var verksmiðjan flutt nær byggðinni í 

Volstrup þar sem hin vinsæli danski múrsteinn er enn unninn, og kunnáttan gengur í erfðir. 

Á norður Jótlandi er múrsteinninn unninn undir nútímalegum áhrifum í framleiðslu, þar 

sem nýstárlegar vélar koma við sögu í framleiðslu. Mörg tonn af leir er meðhöndlað á 

hverjum degi í fallega og nytsamlega steina, þar sem hendur taka svo við þegar steinarnir 

koma úr vélunum. Múrsteinninn er náttúrulega unninn á staðnum, þar sem gott aðgengi er 

að leirnámum. Þegar múrsteinsverksmiðjan var stofnuð voru 671 múrsteinsverksmiðjur en 

í dag eru 20 færri og aðeins tvær verksmiðjur framleiða tígulsteina.6 

Í byrjun var framleiðsla múrsteins erfið líkamleg vinna, en í dag er vinnslan orðin 

                                                 
3 „Tegl (historie),“ denstoredanske, 27.09.15 
http://www.denstoredanske.dk/It,_teknik_og_naturvidenskab/Kemi/Keramisk_industri-
_Glas,_m%C3%B8rtel,_gips_mv./tegl/tegl_(Historie). 
4 „ Tegl ( historie).“ 
5 „ Tegl ( historie).“ 
6 „ Tegl ( historie).“ 

http://www.denstoredanske.dk/It,_teknik_og_naturvidenskab/Kemi/Keramisk_industri-_Glas,_m%C3%B8rtel,_gips_mv./tegl/tegl_(Historie)
http://www.denstoredanske.dk/It,_teknik_og_naturvidenskab/Kemi/Keramisk_industri-_Glas,_m%C3%B8rtel,_gips_mv./tegl/tegl_(Historie)

nútímalegri til þess að standast bygginarleg gæði og eftirspurn með hjálp véla. Frá því að 

leirin er grafinn upp þangað til hann er brenndur og rauðguli liturinn kemur fram sem er 

eitt kennitákn danska múrsteinsins.7 Einnig er múrverkið mun fljótlegra til uppbyggingar 

þar sem vélar koma við sögu. 

 

1.1 Mismunandi leir 

Leir til múrsteinsgerðar er framleiddur úr eyðingu af storkubergi (storknaður steinn). 

Trefjarnar úr leirnum eru eingöngu framleiddar þegar steinninn er fullveðraður. Lag af 

vatni myndast í kringum þessi trefjaefni, og gefur leirnum sveigjanleika. Það er ákveðin 

stigsmunur á leir, hvaðan hann kemur. Til eru þrír flokkar af leir eftir því hvaðan hann 

kemur. Leirinn skiptist í þrjá gæðaflokka. Í flokki 1. er besti leirinn, í flokki 2. er næst besti 

leirinn og svo er flokkur 3. hann er í lakari gæðum en hinir tveir. 8 

 Flokkur 1. : Leirinn í flokki 1. inniheldur mestu trefjarnar og er hreinastur þar sem 

hann er framleiddur. Leirinn er notaður þar sem hann finnst í jarðvegi. 1. flokks 

leirinn er meira en 40.000 ára gamall. Hann er brenndur við hita á bilinu 1250˚ og 

1400˚, og kemur út hvítur að lit.9 

 Flokkur 2.: Leirinn var í framleiðslunni til þess að verða 1.flokks leir áður en það 

ferlið var stöðvað vegna náttúrulegra hamfara eins og jarðskálfta sem hafði áhrif á 

leirinn. Þessi leir hefur að geyma færri trefjaefni í sér og meira feldspat (algengasti 

frumsteinn í storkubergi og myndbreyttu bergi; álsilíkat af kalíum, natríum og 

kalsíum) veðrað efni milli leirs og sands. Þessi leir er brunninn á bilinu 1150˚ og 

1250˚ og út kemur vara sem hefur þéttann strúktúr, oft notaður í byggingar sem 

inniheldur mikinn stein sem þarf að vera með þétta veggi.10 

                                                 
7 „ Tegl ( historie).“ 

8 Ine Ter Borch, David Keuning, Caroline Kruit, og fleiri, Skins for buildings, the architect's materials 

samples book, útgáfa 2004, BIS, Amsterdam, 2003.bls.189 

9 Ine Ter Borch, David Keuning, Caroline Kruit, og fleiri, Skins for buildings, bls.189. 
10 Ine Ter Borch, David Keuning, Caroline Kruit, og fleiri, Skins for buildings, bls.189,190. 

 Flokkur 3.:Er leirinn sem hefur veðrast mest. Hann hefur farið á milli sjáva, áa eða 

skriðjökla á meðan hann hefur ennþá verið staðsettur í jörðu. Hluti hans gæti hafa 

flutts á milli staða þar sem vindstrengur er mikill og kaldur, eða að jökull hefur 

bráðnað. Öll þessi utanaðkomandi áhrif í jarðvegi hafa áhrif á gæði leirsins. Þriðja 

tegund leirsins hefur að geyma óhreinasta efnið, þar sem hann inniheldur mikið 

magn af járni, kalki og feldspati, og er brenndur á bilinu 850˚ og 1050˚. Hann er 

mest notaður í múrsteina og tígulsteina.11 

                                                        Mynd 1 

Hráu efnin í leirnum eru hnoðuð saman í form og hreinsuð svo að svipað útlit sé milli 

steina, þetta er verk sem vélar vinna, hreinsa form steinsins. Áður en steinninn er brenndur 

er allt vatn, og allur raki fjarlægður úr honum, vegna hættu á að hann geti sprungið, ef vatn 

fer á milli laga þá minnkar óbrunninn steinninn við brennsluna. Litir múrsteins eru frá 

kremhvítum, hvítum, brúnum, rauðum og fjólubláum til blárra og svartra steina, þessum 

litum má svo blanda saman. Mismunandi útlit steina stafar af mismunandi leir, og 

mismunandi brennslu, einnig eru til mismunandi stærðir múrsteina. Vélar fara að gefa 

steinunum form fljótlega eftir seinni heimsstyrjöldina, hjálp vélanna gefur 

framleiðandanum meiri gæði og vissu um varanleika vörunnar.12  

Leirinn er einstaklega vistvænt efni. Í þýskalandi hefur verið notað svokallað Lehm, er í 

raun og veru leir í sinni hreinustu mynd og fremur lítið meðhöndlað. Í Afríku er lehm 

mikið notað, þetta er samsetning múrsteinsefnis sem er ekki brennt heldur látið þorna í 

                                                 
11 Ine Ter Borch, David Keuning, Caroline Kruit, og fleiri, Skins for buildings, bls.190. 
12 Ine Ter Borch, David Keuning, Caroline Kruit, og fleiri, Skins for buildings, bls.190. 

sólinni. Þeir byggja hús með þessari aðferð í Afríku og þýskalandi og er aðferð sem verður 

varla meira sjálfbær. Tengja má þetta við torfhús á suma vegu. Notaður er efniviður sem 

finnst í nánasta umhverfi og er ekkert unninn, engin hjálp frá vélum sem menga.13  

 

1.2 Tígulsteinn 

Múrseinn og tígulsteinn eru hlaðnir í veggi, en einnig er talað um tígulstein á þaki. 

Tígulsteinn er að mestu leiti unninn úr leir líkt og múrsteinn. Leirinn inniheldur mikið af 

járnoxíð sem gefur rauða litinn í steininum. Í dönskum jarðvegi er mjög mikið af leir. 

Danir þurfa því ekki að hafa miklar áhyggjur af skorti í famtíðinni. Til þess að móta leirinn 

kemur vatn við sögu. Magn vatns breytir lipurð steinsins og útkomu, þar sem hverkar 

leirsins eru annað hvort lausir í sér eða mjög stýfir. Til þess að fá fram einhverja ákveðna 

útkomu er fengin hjálp frá vélum sem mæla út leirvatnsblönduna þar sem leitast er eftir 

ákveðinni útkomu. Þegar þur blandan brennur verður til múrsteinseining.14 

1.3 Helstu gerðir danska múrsteinsins 

Danski múrsteinninn er með sitt einkennandi útlit. Flestar verksmiðjur í Danmörku vinna á 

sama máta við brennsluna. Þegar komið er til þýskalands, Frakklands eða Svíðjóðar sem 

eru nærliggjandi lönd við Danmörk eru steinarnir ólíkir þeim dönsku bæði í lit og formi.15 

Til eru steinar sem hafa verið sérsniðnir fyrir framleiðendur, en oftast má sjá þrjár gerðir 

múrsteina notaða mest í Danmörku.16 

 

Helstu gerðir danska múrsteinsins: 

 Standard steinn 

 Múnkasteinn 

 Flensborgarsteinn 

 

                                                 
13 Viðtal 1 (10. Október 2015). Viðtal höfundar við Jórunni Ragnardóttur. 
14 „ Tegl ( historie).“ 
15 „ Tegl ( historie).“ 
16 „Forbandt“ mur-tag, http://www.mur-tag.dk/index.php?id=126. 

           Standard steinninn er 228x108x54mm. 

 

       

Mynd 2 

 

 

Múnkasteinninn er lengdin frá 250x310mm, 

breiddin frá 110 til 150mm og þykktin frá 

70 til 100mm. 

Mynd 3 

 

 

            

     

    Flensborgarsteinn er 40x110x230mm. 

 

Mynd 4 

Múrsteinn hefur ekki orðið fyrir áhrifum þeim tæknilega heimi sem við 

búum í hann á heima í mennskum heimi byggingarvinnu, hannaður til þess 

að falla í lófa, auðveldlega meðhöndlaður og geta gefið tilfinningu um 

varanleika í gegnum þunnan massa eins og efniskenndin gefur til kynna.17 

 

Í samhengi við hvernig módernískir veggir koma fyrir sjónir er múrsteinsáferðin fremur 

inntaksmikil. Múrsteinn er hreinskilið efni og er byggt upp á einfalda vegur í því hreina 

formi sem hann kemur í.18 Steinninn hefur mennskan skala, auðvelt er að handlanga og 

vinna með hann. Að byggja með múrstein er val á því að byggja í einföldu formi, í 

samhljómi og takti við umhverfið í kring. Múrsteinn endurspeyglar staðbundna jarðfræði 

og oft má sjá í umhverfi hvers húss hvernig litir í jarðveginum eru í því umhverfi sem 

húsið eru staðsett, samræmi má oft finna þar á milli. 

 

 

2.0 Múrsteinn inni/úti 

Aðlaðandi útlit múrsteins er það sem kemur okkur fyrir sjónir í ytra útliti bygginga, en 

hann er einnig notaður innandyra sem gefur ákveðið yfirbragð og upplifun. Víða má sjá 

múrstein notaðan sem aðal byggingarefni húsa í byggingum eins og: hótelum, 

íþróttaleikvöngum, söfnum, skólum og ýmsum stórum byggingum.19 Ástæðan fyrir 

hentugleika múrsteinsin í stórar byggingar er að ákveðin orkusparnaður á sér stað í 

heildina, þar sem þessar byggingar munu koma til með að þurfa að notast við mikið 

rafmagn, og oftast vilji er fyrir sem minnstu varmatapi.20 Í bókasafni er múrsteinninn mjög 

hentugur til þessa að einangra vel þar sem þörf er á miklu næði. Utanaðkomandi hljóð má 

aðveldlega dempa niður, sama má segja með skóla og söfn.  

                                                 

17 „Brick,“ brick, 10.05.06, http://brick.org.uk/wp-content/uploads/2011/05/Spring_20061.pdf, bls.5. 

18 „Brick“ bls. 14 
19„Brick,“ bls. 14 
20 „Brick“ bls. 14 

http://brick.org.uk/wp-content/uploads/2011/05/Spring_20061.pdf

Múrsteinn sem notaður er inni þarf ekki að vera jafn endingarsterkur og þeir steinar sem 

eru notaður utandyra.21 Steinn sem er inni er ekki fyrir eins miklu utanaðkomandi áreiti 

eins og þeir steinar sem eru notaðir í klæðningu utanhúss. Áferð getur verið: slétt, gróf 

sandáferð, örlítið holóttur, skorinn eða gróf. Einnig er til glansáferð á steinum í öllum litum 

sem er ákveðið stökk í þróun. Allar þessar áferðir og litir eru blandaðir í upphafi 

framleiðslunnar.  

Ákveðnar skekkjur hér og þar við lögum hvers steins gefur af sér „karakterískan“ 

breytileika, frá nákvæmri reglu til grófrar áferðar, með undantekningu frá sléttu 

glansáferðinni.22 Mismunandi útlit steinanna finnst mér gefa af sér sjarma. Minniháttar 

sveiflur í formi steinsins á yfirborði er óumflýjanlegt og vel ásættanlegt fyrir eðlilegan 

ytrimúrstein. Fyrir múrstein sem notaður er innandyra, eru gerðar meiri kröfur um útlit 

hvers og eins steins út fyrir sig, vegna þess að þar er aðkoma fólks oft mun nær í híbýlum 

en við fáum að upplifa úti. Í innviðum húsa spilar ljósið einnig stórt hlutverk hvernig það 

skín á múrsteinsvegg, þar kemur áferð steinsin mjög skarpt fram.23  

 

2.1 Loftgæði og upplifun  

Múrsteinn er oft í lit og tengir meir við skynjun og upplifun okkar af veggnun, hvað varðar 

áferðina og andlega, ég trúi því að við skynjum múrsteinsvegg á annan hátt en önnur 

byggingarefni sem eru ekki eins mikið meðhöndluð í höndunum.  

„Án áþreifanleika og mælikvarða smáatriðanna sem hannaðar hafa verið fyrir þarfir 

mannslíkamans, verða strúktúrar okkar flatir, fjarlægir, óefniskenndir og óraunverulegir.“24  

Snerting með húðinni lesum við áferðir, þyngd, þéttleika og hitastig efnis. 

Snertiskynið tengir okkur því einnig við tíma og hefðir. Með snertingu 

myndum við handarbönd við óteljandi kynslóðir. En augað snertir einnig. 

Sjónin felur í sér ómeðvitaðan líkamlegan látbragðsleik, auðkenningu. 

Kannski ættum við því að hugsa um snertingu sem hina ómeðvituðu sjón. 

Sjónin strýkur fjarlæg yfirborð, útlínur og brúnir, og hið ómeðvitaða 

snertiskyn ákvarðar þægindastig upplifunar. Hið fjarlæga og hið nálæga er 

                                                 
21 „Brick“ bls. 19 
22 „Brick“ bls. 19. 
23 „Brick“ bls. 21. 
24 Brynjar Darri Baldursson, „fyrirbærafræði: skynjun og upplifun,“ bls. 14. 

upplifað af sama krafti. Augað er því skynjun aðskilnaðar og fjarlægðar meðan 

að snerting er skynjun nálægðar og áhrifa.25  

 

Huglæg áhrif er mikilvægur þáttur í upplifun arkítetkúrs og rýmis. Arkitektúr tengir öll 

okkar skynfæri samtímis og má þar nefna: sjón, lykt, snerting, eða hljóð þegar við 

upplifum og skynjum hið byggða umhverfi. Þetta lýsir og einkennir arkítektúr, hversu 

víðferm greinin er. Ekki er furða að greinin sé oft kölluð móðir allra lista.  

Til þess, leggur Zumthor sérstaka áherslu á efnisvalið og að þyngd efnisins til að 

mynda þurfi að sýna raunverulega eiginleika þess og byggingarinnar en ekki 

yfirborðslegt útlit. Efnisvalið skapar meðal annars sérstaka áferð, ásýnd og 

hljómburð. Auk þess að efnisvalið falli vel að nærliggjandi umhverfi. Þar af 

leiðandi eru byggingarnar hans þungar og jarðbundnar og þá ekki síður 

staðbundnar. Samspil náttúrunnar og bygginga eru Zumthor mikilvægur 

áhrifavaldur við hönnun og virkni bygginga hans í samspili við árstíðir, veðrið, 

birtuna og hitastigið. Það að búa til þessi tilfinningalegu hughrif veltur einnig á 

handverkinu, áhersla á það hvernig byggingin er smíðuð í smáatriðum og 

hvernig hún raunverulega virkar. Hann leggur meiri áherslu á innviðina en hið 

ytra form sem er þá gjarnan afleiðing hins innra.26  

Múrsteinn er meðhöndlaður í höndunum á sama hátt og keramiklistamaður, þar sem að 

hugur og líkami slá í takt. Keramikgerð tengist múrsteinsgerð á svipaðan hátt. Á þýskur er 

talað um „Habtík“ það er það sem maður kemur við, það tengist beint höndunum, allt sem 

maður getur gert með höndunum, hugur og hönd er í beinu tengingu við hvort annað. 

Maður mótar eitthvað með höfðinu og höndunum, og er í beinni tengingu við það sem þú 

ert að gera. Það er það sem er svo skemmtilegt við að vinna með stein, að þú ert með svona 

„handmade“ þú ert með eitthvað sem einhver hefur gert fyrir þig og er „unique“ það er 

engin steinn eins.“27  

Að byggja með múrstein gefur múrara og arkitekt mikla tengingu við viðfangsefnið. Það 

eru ekki mörg byggingarefni í dag sem eru ennþá meðhöndluð eins mikið í höndum eins og 

múrsteinn er.  

                                                 
25 Brynjar Darri Baldursson, „fyrirbærafræði: skynjun og upplifun,“ bls. 8. 
26 Brynjar Darri Baldursson, „fyrirbærafræði: skynjun og upplifun,“ bls. 17. 
27 Viðtal 1 (10. Október 2015). Viðtal höfundar við Jórunni Ragnardóttur. 

2.2 Sjálfbærni á dönskum markaði 

Danmörk hefur komist langt hvað varðar sjálfbærni í húsagerð, og hafa tekist mjög vel að 

kynna sig á alþjóðagrundvelli á þeim grunndvelli. Mikið úrval í efnisvali bygginga er þar í 

boði sem stenst kröfur um endurvinnslu og notkun. „ Bæredygtighed“ er hugtak sem á 

heima í öllum byggingalýsingum í Danmörku og þýðir í raun sjálfbærni og þroski 

byggingar. „Bæredygtighed“ gerir kröfur um útvegun byggingarefna, úrvinnslu, adrúmsloft 

innanahús, rekstur og eyðingu efnanna.28 

Frá pólítísku sjónarhorni er markmið sjálfbærninnar að stuðla að minnkun á notkun orku 

og umhverfisáhrifa, að efni sem notuð eru í byggingu húsa skaði ekki þá sem búa þar til 

framtíðar, og utanaðkomandi umhverfi. Það er mikilvægt að við búum í heilbrigðum 

húsakostum, höldum orkunotkun í lágmarki. Um 40% af allri orkunotkun Danmerkur 

kemur frá notkun bygginga.29 Hér á Íslandi er rafmagn fremur ódýrt, en þess má geta að 

rafmagn í Danmörku er dýrt og þess vegna leggja þeir mikla áherslu á sparsemi 

rafmagnsnotkunar. En ef horft er til allra þeirra þátta sem koma við „bæredygtighed“ í 

byggingu er listinn ansi langur. Allt frá viðskiptalegu sjónarhorni, lífstíma byggingar, 

viðhaldi, félagslegu umhverfi, loftgæði innanhús, heilbrigði og velferð. Til eru sérstakir 

skilmálar sem Evrópusambandið setur fram þar sem metið er hvort bygging standist kröfur 

sem reglugerðin setur fram um sjálfbærni.30  

 

 

 

 

 

 

 

 

                                                 
28 Steffen Sten, „Baeredygtighed,“ teglklinker, sótt 15. nóvember 2015, af 

http://www.teglklinker.dk/baeredygtighed/. 

29„Muret byggeri giver sundt indeklima,“ bygogbo, 03.11.15, af http://www.bygogbolig.dk/brochure/kalk-

tegl_DTU-notat.pdf. 

30„Baeredygtighed.“ 

http://www.teglklinker.dk/baeredygtighed/

Mynd 5 

 

Í dag er múrsteinn mjög vinsælt byggingarefni hjá byggignarherrum Danmerkur. 

Sluseholmen er nýtt hverfi í miðri Kaupmannahöfn þar sem unnið er með múrstein á mög 

fjölbreytta vegu. Þar er hefðinni hafnað og ýmist er snúið steininum upp, niður á ská og í 

allskyns stærðir. 

 

 

2.3 Múrsteinn sem sjálfbært byggingarefni 

Leir er fundinn í sínu nánasta umhverfi, svo að fluttningur efna er í lágmarki. Það eina sem 

hefur neikvæð áhrif á umhverfið við múrsteinsgerð er brennslan, oft fer hitinnn yfir 1000˚. 

Múrsteinshús geta staðið í fleiri hundruð ár án viðhalds, ekki þarf að bera nein aukaefni á 

múrsteininn eins og t.d málningu, sem gæti skaðað umhverfið.31  

95% af öllum múrstein í Danmörku en endurunninn. Steinn er þungt efni, heldur varma 

mjög vel og krefst þess ekki að kælt sé á sumrin, líkt og létt tréhús þyrfti og fleiri 

byggingarefni. Þess vegna gefur múrsteinshús framúrskarandi loftgæði sem ekkert þarf að 

hafa fyrir. Vegna þess hve þykkir veggirnir eru er rafmagnstotkun í lágmarki og snöggar 

hitabreytingar hafa lítil áhrif inn í húsunum og þar með skapast gott jafnvægi.32 

                                                 
31 „Baeredygtighed.“ 
32 „Baeredygtighed.“ 

Notkun ódýrra efna eins og tré, gips og plast eykur áhættu á myndun fúasvepps. Þegar gufa 

myndast inni í húsi við matargerð eða bað er mikilvægt að loftræsting sé góð, annars er 

mikil hætta á sveppamyndun og þá sérstaklega í léttum byggingum.33 Þetta getur haft áhrif 

á hversu oft þarf að skipta um ný efni. Músteinn getur unnið úr raka mjög vel, þar sem 

hann er náttúrulegt efni og þornar með tímanum. En raki ætti ekki að berast steininum í 

miklu magni vegna rakasperru og pappa, sem liggur í meðfram einangrun og steinsins. 

Þetta er ein af ástæðum þess hversu lítið viðhald þarf við múrsteinsbyggingar. Lítið viðhald 

byggingarefna er partur af sjálfbærni.34  

Á Íslandi er oft horft til útlanda þegar kemur að því að byggja úr sjálfbærum efnum og með 

sjálfbærar hugmyndir. Ég gæti trúað því að við horfum stundum of mikið til annarra landa, 

hvernig þau gera. Oft finnst mér gleymast að taka mið af aðstæðum þegar kemur að 

veðuraðstæðum okkar hér á Íslandi. „Það er alltaf leiðinlegt veður hérna, það má ekkert 

gleyma því, veðrið hérna er áskorun í raun og veru, hvað getum við gert til þess að gera 

híbýlin góð til þess að fólki líði betur.“35 

Í byggingareglurgerð Danmekur SBI, kemur fram að múrsteinsveggur er tvöfallt hraðari að 

vinna úr rakamyndun í innviðum húsa, en tréhús gera. Þegar múrsteinn er brenndur, þá er 

hann ekki lengur með náttúruleg efni í sér þar sem að raki og lífefnafræðileg fyrirbæri geta 

myndast.36  

 

3.0 Þróun, efnisval og tækni 

Hollendingurinn Koen Van Velsen er arkitekt sem hefur unnið frumlega með útlit 

múrsteinsins. Hann notfærir sér hátækni í arkitektúr með stáli og áli. Hann notar litaðann 

múrstein í póstmódernísku byggingunni Kennispoort sem er verslunar- og tækniskóli í 

Endhoven. Verkinu var lauk 2002.37 Steinninn þar er brenndur í lengri tíma þannig að 

harðkola áferð verður til, sem fer saman við silfur gljáann í álinu sem gefur glitrandi 

útlitið. Koen bað framleiðandann að framleiða þetta sérstaka málmkennda ljómandi útlit. 

Jafnvel á dimmum dögum og í lítilli birtu stendur það undir eiginleikum sínum. Á næturnar 

                                                 
33 „Muret byggeri giver sundt indeklima.“ 
34 „Baeredygtighed.“ 
35 Viðtal 1 (10. Október 2015). Viðtal höfundar við Jórunni Ragnardóttur. 
36 „Baeredygtighed.“ 
37 Ine Ter Borch, David Keuning, Caroline Kruit, og fleiri, Skins for buildings, bls. 189. 

er byggingin lýst upp, þar fær múrsteinninn annað yfirbragð þar sem hann nýtur sín í öðru 

ljósi.38 

Holland, N- þýskaland, frakkland og Belgía hafa notast mikið við múrstein, á meðan í 

suðri hafa plastkennd efni í útliti verið meira ráðandi efnisval. Vegna hagkvæmni og 

efnahagslegra ástæðna varð múrsteinn mjög vinsælt efnisval í byggingum á 19. öldinni.39  

Í kringum 1850 urðu miklar framfarir í framleiðslu og þá fór allt á fullt, ekki eingöngu á 

magni í framleiðslu heldur áttu sér stað mjög örar framfarir í gæðum. Náttúrulegir steinar 

hafa alltaf verið nokkuð dýrir í kaupum, það er vegna þess tíma sem þeir taka í framleiðlu 

og sú staðreynd að í framleiðslunni eru þeir mikið meðhöndlaðir. Múrsteinn er staðbundinn 

arkitektúr, og tímalaus. Hann hefur verið notaður í öllum hönnunarhreyfingum sögunnar.40 

Nú í dag haldast keramik byggingarefni í hendur við raunverulega nánd í heimi arkitektúrs 

og sjónrænnar listar. Samruni listar og arkitektúrs, þar sem tala má um arkitektúr eins og 

Antoni Gaudí og Amsterdam skólann sem leggur mikla áherslu á framfarir og 

uppbyggingu múrsteinsins, sem undirstrikar þróun í framtíðinni.41 

Í Sluseholmen í Kaupmannahöfn má sjá mikinn leik í útveggjunum þar. Ýmsir litir koma 

við sögu og hvernig steininum er háttað. Fyrirmynd hverfisins er hollenskur arkitektúr þar 

sem sýki liggja á milli húsanna. Einkennandi fyrir þennan stíl er fjölbreytni í byggingarstíl 

og byggingarefnum. Í Sluseholmen er ýmist notaður múrsteinn, steypa og viður. Þessi efni 

eru látin skarast á í víxl.

 

Mynd 6 

                                                 
38 Ine Ter Borch, David Keuning, Caroline Kruit, og fleiri, Skins for buildings, bls. 189. 
39 Ine Ter Borch, David Keuning, Caroline Kruit, og fleiri, Skins for buildings, bls. 189. 
40 Ine Ter Borch, David Keuning, Caroline Kruit, og fleiri, Skins for buildings, bls. 189. 
41 Ine Ter Borch, David Keuning, Caroline Kruit, og fleiri, Skins for buildings, bls. 189. 

4. Jórunn Ragnarsdóttir 

Jórunn Ragnarsdóttir fæddist á Akureyri 1957, og lærði arkitektúr í Háskólanum í 

Stuttgard. Hún rekur stofu með manninum sínum Arno Lederer í Stuttgart, þýskalandi. Þar 

hefur hún búið síðan hún var 19 ára gömul. Stofan Lederer, Ragnarsdóttir og Oie hefur 

unnið hin ýmsu verðlaun eins og: Brick Award, þýsku arkitektúrverðlaunin 2013, evrópsku 

Mies Award 2015, listasafnið í Ravensburg og fleiri verkefni.  

Ég tel að Jórunn sé sá íslenski arkitekt sem hefur unnið hvað mest með múrstein og þekkir 

efnið einna best. Af viðtalinu að dæma kom það mér á óvart hversu mikið hún talar fyrir 

sjálfbærni. Sjálfbærni er mjög ofarlega í þýskum arkitektaheimi og líklegast eru kröfur um 

það frá reglugerðum svipað og hefur komið fram í Danmörku. Hún tengir sjálfbærnina 

mjög sterkt við múrstein. Stofan leggur mikið upp úr því að hanna hús sem falla vel inn í 

borgarumhverfið og kemur múrsteinn þar oft við sögu. Jórunn talar um fagið sem lífstíl en 

ekki „venjulegt „job.“42 

Mynd 7 

                                                 
42 Viðtal 1 (10. Október 2015). Viðtal höfundar við Jórunni Ragnardóttur. 

Stofan teiknaði og hannaði listasafnið í Ravensburg Stuttgard, en þar notast þau við 

endurnotaðan múrstein. Endurnotkun og endurvinnsla er semsagt ekki það sama. Hægt er 

að taka múrstein og brjóta hann niður og vinna svo úr honum. En til þess þarf ákveðna 

orku. Við listasafnið í Ravensburg er steinninn notaður í raun eins og hann kemur. Hann er 

nokkuð grófur og misjafn, en það er það útlit sem þau leituðust eftir. Jórunn segir að: 

„Íslendingar eru alltaf svo fastir í einhverju einu, þeir steypa bara allt núna, það er allt 

steypt.“43 

Jórunn reynir að komast hjá því að kaupa ódýrt byggingarefni. Hún vill meina að við 

þurfum að hugsa lengra. „Ef maður er virkilega meðvitaður um það sem maður er að gera 

þá hugsa maður með sér, allt í lagi þá finnum við eitthvað annað, en ekki samskonar stein 

eða efni frá Kína. Ég get bara reynt að gera það sem mér finnst vera gott fyrir umheiminn, 

þannig að ég taki sem minnsta orku frá umheiminum, og ef það væru margir sem myndu 

hugsa þannig að þá mundi þetta allt verða betra. Þetta er svona eitthvað alþjóðegt 

sinnuleysi, sem er ekki að fara að hætta.“44 

Jórunn talar mikið fyrir sjálfbærni, og leggur mikið upp úr fallegum grunnmyndum og 

sneiðingum sem eru grunnatriði í teikningu húsa með háum rýmisgæðum. Hún kemur „af 

gamla skólanum“ þar sem lagt var mikið upp úr byggingasögu og haldið var í gamlar 

byggingahefðir með hefðbundnum byggingarefnum eins og m. Jórunn og Arno hafa ekki 

látið undan nútímavæðingunni og þeim nýstárlegu efnum sem koma hafa á markað og tala 

fyrir sjálfbærum efnum. Ég skynja það meir að þau nota þau efni sem virka og hafa virkar 

seinustu hundruð árin og gera það enn. Hvað Ísland varðar segir hún að veðrið „hérna er 

áskorun í raun og veru, hvað getum við gert til þess að gera híbýlin góð til þess að fólki líði 

betur.“45  

Í Danmörku er arkitektúr frekar ofarlega í valdabaráttunni. Sviss er líklegast besta dæmið 

um það hversu mikið arkitektinn ræður. Í þýskalandi hefur þetta þróast á svipaða vegu og 

hefur í Danmörku og Sviss. Þýskaland hefur að geyma frábæran arkitektúr og saga þeirra 

stórbrotin. Viðhorf Jórunnar til arkitektúrs eru mjög skýr, hún er ákveðin kona sem má taka 

til fyrirmyndar. Jórunn segir að það sé „alltaf verið að reyna að taka af okkur hlutverkið 

sem arkitekt. Maður þarf að hafa bein í nefinu, að standa sig og láta ekki kúga sig. Við 

                                                 
43 Viðtal 1 (10. Október 2015). Viðtal höfundar við Jórunni Ragnardóttur. 
44 Viðtal 1 (10. Október 2015). Viðtal höfundar við Jórunni Ragnardóttur. 
45 Viðtal 1 (10. Október 2015). Viðtal höfundar við Jórunni Ragnardóttur. 

erum í raun og veru sá aðili sem að stjórnar verkefninu, við erum þau sem taka ákvarðanir. 

Við sem arkitektar berum ábyrgð á öllu, allt sem misfer er okkur að kenna.“46  

Við á Íslandi viljum oft skýla okkur bak við takmarkanir í efniviði, að hér sé erfitt að þróa 

og búa til og leitast eftir byggingarefnum. Oft snúum við okkur að innfluttum vörum í stað 

þess að grafa fyrir einhverju öðru, annarri lausn. En það er nefninlega þannig að „við 

höfum þetta í höndunum á okkur. Það sem skiptir einmitt miklu máli er að segja ekki bara; 

nei ég vil ekki þetta, heldur að þróa með sér þann hæfileika að koma með betri lausnir. 

Með nýja uppástungu hvernig er hægt að gera þannig að allir séu ánægðir.“47 

 

4.1 Múrsteinshús á Íslandi 

„Múrsteinshús Á 19. öld eru byggð tvö hús úr múrsteinum, Laugarnesstofa 1825-26 en var 

rifin 1898 og amtmannssetrið á Möðruvöllum í Hörgárdal 1828-29 sem brann 1874. 

Dómkirkjan í Reykjavík var stækkuð úr múrsteinum á árunum 1847-48 eftir teikningum L. 

A. Winstrups og árið 1866 var byggður stór miðjukvistur á Stjórnarráðshúsið úr 

múrsteinum. Múrsteinar reyndust illa í íslensku veðurfari og áhugi manna jókst aftur á 

steinhúsum.“48   

Jarðsaga Íslands er fremur stutt, svo að það má vel vera ein ástæða þess að hér væri erfitt 

að finna leir sem væri nothæfur í framleiðslu. En á miðri átjándu öld kom í ljós að 

möguleiki væri á að finna nýtilegan leir á ákveðnum svæðum vegna eldsumbrota og 

jarðvarma sem ýta undir ummyndun jarðefna sem búa til leirinn.49  

Ekki er almennt mikið af múrsteinshúsum hér á Íslandi. Oftar er hann notaður í innveggi 

frekar en klæðningu. Í Skerjafirði eru 3 múrsteinshús og svo er vitað um einstaka múrsteins 

hús í Kópavogi. 

Árið 1903 skrifar Taannen Pr. Randers í fréttatímaritið Reykjavík að bóndasonur úr 

Eyjafirði hefði farið til Kaupmannahafnar með leir úr jarðveginum þar og beðið kunningja 

sinn að rannsaka leirinn og brenna hann í danmörku. Hann hafði í hyggju að ef það gengi 

                                                 
46 Viðtal 1 (10. Október 2015). Viðtal höfundar við Jórunni Ragnardóttur. 
47 Viðtal 1 (10. Október 2015). Viðtal höfundar við Jórunni Ragnardóttur. 

48 Guðmundur L. Hafsteinsson, „Ágrip íslenskrar húsagerðarsögu fram til 1970,“ minjastofnun, bls. 95, 

http://www.minjastofnun.is/media/skjol-i-grein/agripislhusagG.pdf. 

49 Eiríkur Þorláksson, Íslensk leirlist, Kjarvalsstaðir, Listasafn Íslands, janúar-febrúar 1995, bls. 3. 

http://www.minjastofnun.is/media/skjol-i-grein/agripislhusagG.pdf

upp að brenna steininn í Danmörku myndi hann setja á laggirnar tígulsteinsbrennslu í 

heimabæ sínum í Eyjafirði. Þessi ungi maður hét S. Jóhannesson.50 

 

Leirtegund sú eða jarðtegund, sem hann færði mér, var ólík leirtegundum 

þeim, sem hér eru í hafa, til að búa hann undir brenslu. Þrátt fyrir það reyndist 

leirinn þó nógu deigkendur [„plastisk"], svo að auðvelt var að brenna 

tígulstein úr honum. Mig furðaði sjálfan mjög á því, aðáíslandi skyldi til vera 

efni í vöru, sem margir menn þar hafa vafalaust ekki hugboð um að þar megi 

vinna.51 

 

Niðurstaðan varð sú að þessu máli var að S. Jóhannesson fór heim og ætlaði að sækja um 

hjá Alþingi að leggja til að tígulstein mætti brenna á Íslandi. En S. Jóhannesson hafði ekki 

aftur samband við ritara greinarinnar svo að ekki varð meir úr því. Að lokum segir: „Hér er 

þvi svo stórkostleg arðs-von, að vér hér i Danmörku getum ekki búist við neínum þeim arði 

á verki þessu, er þar komist í nokkurn samjöfnuð við. Hér er því atvinnugrein fyrir Island, 

sem skilyrðislaust ber að leggja stund á; því að hún getur gefið.“52 

Þessi grein er nokkuð merkileg, því hún bendir til þess að hægt sé að brenna tígulstein hér 

á landi. Þó mundi íslenskur steinn vera frábrugðin þeim sem við þekkjum í Danmörku, 

Englandi og fleiri múrsteinslöndum, en gæti vel virkað.  

Þau byggingarefni sem Íslendingar nota í húsagerð eru í mjög miklu magni innflutt. 

Vonandi í framtíðinni eigum við eftir að grafa eftir fleiri byggingarefnum. Jórunn segir að 

við steypum allt of mikið. Henni finnst að „Íslendingar eigi eftir að finna einhverjar nýjar 

leiðir til þess að nýta efnin í landinu, þetta snýst ekki um það að gera eins og hinir, heldur 

vekur þetta mann til umhugsunar. Við erum að flytja inn alls konar drasl til þess að byggja 

okkur hús, þetta er í rauninni veiki punkturinn á Íslandi í dag. Við erum einhvern veginn 

alltaf að skoða tímarit, horfa til útlanda sjá hvernig hinir eru að gera. Við erum ekki að 

skapa eitthvað sem er íslenskt, sem er gert úr ískenskum efnum, við íslenskar aðstæður.“53 

Eða eins og Jórunn kemst að orðum að þá “snýst þetta ekki um það að „kópera“ og taka 

einhverjar hugmyndir, heldur að skilja afhverju þetta er gert þarna svona, og hvernig við 

myndum gera þetta hér við okkar kringumstæður. „Lookið“ er eitthvað‘ sem við getum 

algjörlega gleymt, vegna þess að arkítektúr er svo miklu dýpra hugtak heldur en bara 

                                                 
50 Randers Pr., Taannen, „Íslenzkur Tígulsteinn,“ Reykjavík, 19.mars 1903, bls. 7. 
51 Randers, „Íslenzkur Tígulsteinn,“ bls. 7. 
52 Randers, „Íslenzkur Tígulsteinn,“ bls. 7. 
53 Viðtal 1 (10. Október 2015). Viðtal höfundar við Jórunni Ragnardóttur. 

einhver yfirborð. Það er líka ástæðan fyrir því að við notum mikið tígulstein vegna þess að 

hann er bara framleiddur í næsta bæ. Það skiptir svo miklu máli að hafa stuttann fluttning 

byggingarefna, þess vegna notum við alltaf timbur sem er í næsta nágreni. Við reynum að 

kaupa allt frá Evrópu, vegna þess að afhverju ætti ég að vera með eitthvað svart granít frá 

Brasilíu.“54 

 

Lokaorð 

Að byggja með múrstein er ákveðin ábyrgð þar sem það er hugsað aðeins lengra en bara 

byggingarverð efna og útlit. Í arkítektúr er oft verið að vinna með að finna lausnir. 

Múrsteinn er ákveðin lausn á ýmsum atriðum. Komið hefur fram í ritgerðinni hverjir kostir 

múrsteins eru og má sporna við hinum ýmsu kvillum í byggingu húsa og endingu með því 

að velja múrstein sem byggingarefni. Múrsteinn er það hreinskilið efni að ekki eru til 

aðferðir til þess að vinna með eitthvað sambærilegt og múrstein, sem gefur af sér svipuð 

gæði og selja það á markaðsverði töluvert ódýrara. Með því að ráða til sín múrara er ýtt 

undir og stuðlað að góðu atvinnulíf og heilbrigðu vinnuafli. 

Eftir að gafa rekist á grein frá tímaritinu Reykjavík frá því um 1903, fannst mér ég vera 

með eitthvað í höndunum sem gæfi til kynna að hér megi kannski brenna leir. Randers í 

Danmörku sagði steininn standast allar kröfur og vel hægt að nota hann sem byggingarefni. 

Erum við Íslendingar af missa afverðmætri atvinnugrein? 

Það kom mér á óvart hversu mikið að lesefni ég fór yfir þar sem að fjallað var um 

múrsteinunn í sjálfbæru samhengi. Nú á tímum er sjálfbærni og vistvæni mjög ofarlega á 

baugi.  

Þessi rannsókn veitti mér nýja sýn á múrstein og múrsteinsbyggingar. Með fræðigreinar að 

vopni fékk ég dýpri túlkun og skilning á efninu. Mig langaði að kynnast múrsteininum 

mest í Danmörku þar sem ég hef í hyggju að fara þangað í mastersnám. 

                                                 
54 Viðtal 1 (10. Október 2015). Viðtal höfundar við Jórunni Ragnardóttur. 



 
23 

 

Heimildaskrá 
 

Prentaðar heimildir:  

Borch, Ter Ine, Keuning, David, Kruit, Caroline, og fleiri, Skins for buildings, the 

architect's materials samples book, útgáfa 2004, BIS, Amsterdam, 2003. 

Eiríkur Þorláksson, Íslensk leirlist, Kjarvalsstaðir, Listasafn Reykjavikur, 1995. 

 

Vefheimildir: 

Brynjar Darri Baldursson, „fyrirbærafræði: skynjun og upplifun,“ skemman.is, desember 

2014, sótt 5.desember 2015 af http://skemman.is/stream/get/1946/22196/46279/1/BA-

lokaritger%C3%B0_12des.pdf. 

Campbell, WP James, Pryce Will, “ It all stacks up,“ Brick, af  http://brick.org.uk/wp-

content/uploads/2011/05/Spring_20061.pdf. 

Guðmundur L. Hafsteinsson, „Ágrip íslenskrar húsagerðarsögu fram til 1970,“ 

minjastofnun, af http://www.minjastofnun.is/media/skjol-i-grein/agripislhusagG.pdf. 

„Muret byggeri giver sundt indeklima,“ bygogbo, 03.11.15, af 

http://www.bygogbolig.dk/brochure/kalk-tegl_DTU-notat.pdf. 

Ittai Gradel, Ulla Kjær, Poul Grinder-Hansen, „Tegl ( historie),“ den storedanske, 

15.09.15. 

Randers, Pr. Taannen, „Íslenzkur Tígulsteinn,“ Reykjavík, 19.mars 1903, af 

http://timarit.is/view_page_init.jsp?issId=173862, bls. 7. 

Sten, Steffen, „Baeredygtighed,“ teglklinker, af http://www.teglklinker.dk/baeredygtighed/    

„Teknik og naturvidenskap,“ denstoredanske, af 

http://www.denstoredanske.dk/It,_teknik_og_naturvidenskab/Kemi/Keramisk_industri-

_Glas,_m%C3%B8rtel,_gips_mv./tegl/tegl_(Historie). 

 

 

 

 

http://skemman.is/stream/get/1946/22196/46279/1/BA-lokaritger%C3%B0_12des.pdf
http://skemman.is/stream/get/1946/22196/46279/1/BA-lokaritger%C3%B0_12des.pdf
http://brick.org.uk/wp-content/uploads/2011/05/Spring_20061.pdf
http://brick.org.uk/wp-content/uploads/2011/05/Spring_20061.pdf
http://www.minjastofnun.is/media/skjol-i-grein/agripislhusagG.pdf
http://timarit.is/view_page_init.jsp?issId=173862
http://www.teglklinker.dk/baeredygtighed/
http://www.denstoredanske.dk/It,_teknik_og_naturvidenskab/Kemi/Keramisk_industri-_Glas,_m%C3%B8rtel,_gips_mv./tegl/tegl_(Historie)
http://www.denstoredanske.dk/It,_teknik_og_naturvidenskab/Kemi/Keramisk_industri-_Glas,_m%C3%B8rtel,_gips_mv./tegl/tegl_(Historie)


 
24 

 

Viðtöl: 

Viðtal 1, viðtal höfundar við Jórunni Ragnarsdóttur, 10. nóvember 2015.  

Myndaskrá: 

 

Mynd 1, bls.8: Samantha Oswald, „ gallery,“ (grymsdykefarm), 

http://www.grymsdykefarm.com/index.php?/community/samantha-oswald/, sótt 10.12.15. 

Mynd 2, bls.10: Höfundur óþekktur, „Standarforbandt,“ (altomhus), 

(http://www.altomhus.dk/viden/standerforbandt, sótt 10.12.15. 

Mynd 3, bls.10: Höfundur óþekktur, „Munkeforbandt,“(alto8mhus), 

http://www.altomhus.dk/viden/munkeforbandt, sótt 10.12.15. 

Mynd 4, bls.10: Höfundur óþekktur, „Flensborgforbandt,“ (altomhus), 

http://www.altomhus.dk/viden/frederiksberg-forbandt , sótt 10.12.15. 

Mynd 5, bls.15:  Mynd tekin af höfundi, í eigu höfundar, tekin 09.08.15. 

Mynd 6, bls.17:  Mynd tekin af höfundi, í eigu höfundar, tekin 09.08.15. 

Mynd 7, bls.18: Höfundur óþekktur, „All Brick. Art Museum in Ravensburg by Lederer, 

Ragnardóttir and Oie,“(metalocus), http://www.metalocus.es/content/en/blog/all-brick-art-

museum-ravenbsurg-lederer-ragnarsdo%CC%81ttir-and-oei, sótt 10.12.15. 

 

 

 

http://www.altomhus.dk/viden/standerforbandt
http://www.metalocus.es/content/en/blog/all-brick-art-museum-ravenbsurg-lederer-ragnarsdo%CC%81ttir-and-oei
http://www.metalocus.es/content/en/blog/all-brick-art-museum-ravenbsurg-lederer-ragnarsdo%CC%81ttir-and-oei

